
ᑐᓴᒐᒃᓴᖅ ᓴᖅᑭᑕᐅᔪᖅ

ᐊᔪᙱᓐᓂᕆᔭᐅᕙᒃᑐᓂᒃ ᖃᐅᔨᒋᐊᖅᑎᑦᑎᔾᔪᑕᐅᕙᒃᑐᖅ ᑲᓇᑕᓕᒫᒥ ᐃᓕᓴᕆᔭᐅᔾᔪᑎᑖᖅᐳᑦ

ᐃᖃᓗᐃᑦ, ᓄᓇᕗᑦ (ᓯᑎᐱᕆ 10, 2007) - ᓄᓇᕗᑦ ᒐᕙᒪᖓ ᐱᑎᑕᐅᓚᐅᖅᐳᖅ ᖃᑯᕐᓕᕐᒥ ᐃᓕᑕᕆᔭᐅᔾᔪᑎᒥᒃ 

IPAC-ᒃᑯᓐᓂᙶᖅᑐᒥᒃ ᓄᓇᕗᒻᒥ ᓄᓇᓕᖕᓄᑦ ᐊᔪᙱᓐᓂᕆᔭᐅᕙᒃᑐᓂᒃ ᖃᐅᔨᒋᐊᖅᑎᑦᑎᔾᔪᑕᐅᕙᒃᑐᒥ (NCSIS-

ᒃᑯᓐᓄᑦ). ᐃᓕᓐᓂᐊᖅᑐᓕᕆᔩᑦ ᐱᓕᕆᐊᒃᓴᖓᑦ, ᓂᕈᐊᖅᑕᐅᓚᐅᖅᑐᖅ 55-ᓂᒃ ᓇᒃᓯᐅᔾᔭᐅᖃᑦᑕᓚᐅᖅᑐᓄᑦ 

ᑲᓇᑕᓕᒫᒥ, ᐃᓕᑕᕆᔭᐅᖕᒪᑦ ᐱᓇᔪᒍᓐᓇᑦᑎᐊᕐᓂᕐᒥᖕᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 2007-ᒧᑦ.

“ᐱᓕᕆᖃᑎᖐᖕᓃᑦ ᓄᓇᓕᖕᓂ, ᒐᕙᒪᒃᑯᓐᓂ ᓴᓇᕝᕕᖕᓂᓗ ᐱᕐᔪᐊᒻᒪᕆᐊᓘᖕᒪᑕ ᑲᔪᓯᑎᑕᐅᑦᑎᐊᕐᓂᖏᓐᓄᑦ 

ᐱᓇᔪᒍᓐᓇᑦᑎᐊᕐᓂᖏᓐᓄᑦ ᐊᑐᖅᑕᐅᕙᒃᑐᓄᑦ,” ᐅᖃᓚᐅᖅᐳᖅ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᐄᑐᐊᖅ 

ᐲᑯ. “NCSIS ᐊᑐᖅᑎᑕᐅᓕᖅᐳᖅ ᓄᓇᓕᖏᑦ ᒪᓕᒃᖢᒋᑦ, ᐃᑲᔪᖅᖢᒋᑦ ᓄᓇᕗᒻᒥᐅᑦ ᐱᕚᓪᓕᕈᓐᓇᖁᓪᓗᒋᑦ

ᐃᖅᑲᓇᐃᔭᕐᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒧᓪᓗ ᐱᕕᒃᓴᐅᕙᒃᑐᓄᑦ ᖃᐅᔨᒪᓕᕐᓗᑎᒃ ᐊᔪᙱᓐᓂᕆᔭᖏᓐᓂᒃ

ᐊᔪᕈᓐᓃᖅᓴᕆᐊᖃᖅᑕᖏᓐᓂᒡᓗ.”

NCSIS ᑐᓂᓯᓯᒪᖃᑦᑕᖅᐳᑦ ᓱᓕᔪᓂᒃ ᖃᐅᔨᔭᐅᓯᒪᔪᓂᒃ ᖃᐅᔨᓴᕈᑕᐅᓂᐊᖅᑐᒥᒃ ᐃᓄᐃᑦ ᐃᖅᑲᓇᐃᔭᕈᓐᓇᕐᓂᕐᒧᑦ 

ᐊᔪᙱᑕᖏᓐᓂᒃ ᐃᑲᔪᖅᐸᒡᓗᓂᓗ ᓴᖅᑭᑎᑦᑎᓂᕐᒧᑦ ᑐᕌᒐᕆᔭᐅᔪᒪᔪᑦ ᐊᔪᕈᓐᓃᖅᓴᖅᑕᐅᖃᑦᑕᕈᒪᔪᓄᑦ. 

ᑕᐃᒪᐃᑎᑦᑎᖃᑦᑕᖅᐳᖅ ᑲᑎᖅᓱᖅᑕᐅᕌᓪᓚᓚᐅᕐᓗᑎᑦ ᐃᓗᓕᖃᐅᑦᑎᐊᖅᑐᓂᒃ ᑐᓴᒐᒃᓴᕆᔭᐅᔪᓂᒃ

ᐱᔭᕆᐊᖃᓪᓚᕆᒃᑐᓄᑦ ᐊᔪᕈᓐᓃᖅᓴᖅᑕᐅᔭᕆᐊᖃᖅᐸᒃᑐᓂᒃ ᐃᖅᑲᓇᐃᔮᑎᒍᑦ ᒪᓂᒪᑎᑕᐅᕙᒃᑐᑎᒍᑦ 

ᒥᒃᓴᐅᓯᖅᑕᐅᕙᒡᓗᑎᓪᓗ ᐊᔪᙱᓐᓂᕆᔭᐅᔭᕆᐊᖃᓪᓚᕆᒃᐸᒃᑐᓄᑦ ᓄᓇᕗᒻᒥᐅᓄᑦ. ᑖᓐᓇ ᑐᓴᒐᒃᓴᖅ ᒪᓕᒃᑕᐅᓗᓂ, 

ᐃᓄᐃᑦ ᐃᖅᑲᓇᐃᔮᒃᓴᖅᓯᐅᖅᑏᑦ ᐃᓕᔭᐅᖃᑦᑕᕐᓂᐊᕐᒪᑕ ᓈᒻᒪᒋᓛᖏᓐᓄᑦ ᐃᖅᑲᓇᐃᔮᒃᓴᓄᑦ.  

IPAC-ᒃᑯᑦ ᓴᖅᑭᑦᑎᓚᐅᖅᓯᒪᕗᑦ “IPAC-ᒃᑯᓐᓄᑦ ᐃᓕᑕᕆᔭᐅᔾᔪᑎᒥᒃ ᐱᓇᔪᒍᓐᓇᑦᑎᐊᖅᑐᓄᑦ ᐊᐅᓚᑦᑎᓂᕐᒧᑦ” 1990-

ᖑᑎᓪᓗᒍ. ᐊᕐᕌᒍᑕᒫᑦ ᓄᑖᒥᒃ ᐱᓕᕆᐊᒃᓴᒥᒃ IPAC-ᒃᑯᑦ ᑲᑎᒪᔨᖏᓐᓄᑦ ᑕᐃᒪᐃᓕᐅᖅᑎᑦᑎᔨᐅᔪᓄᓪᓗ.

ᓂᕈᐊᒐᒃᓴᓕᐊᖑᔪᑦ ᖃᐅᔨᓴᖅᑕᐅᕙᒃᐳᑦ ᖃᔅᓯᑲᓪᓚᖕᓂᒃ ᐅᔾᔨᕐᓇᕐᓂᖅᐹᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, 

ᐃᓕᓐᓂᐊᖅᓯᒪᔪᓂᒃ ᓇᖕᒥᓂᖃᖅᑎᓂᒡᓗ ᐃᓄᖕᓂᒃ.

IPAC-ᑯᓐᓂ ᐃᓕᓴᕆᔭᐅᔾᔪᓯᐊᖑᕙᒃᑐᑦ IBM-ᑯᓐᓂ KPMG-ᑯᓐᓂᓗ ᐊᐅᓚᑕᐅᕙᒃᐳᑦ ᖁᕕᐊᓲᑎᖃᕈᒪᓪᓗᑎᒃ 

ᑎᓕᐅᒃᑲᓐᓂᕈᒪᓪᓗᒋᓪᓗ ᐱᓇᔪᒍᓐᓇᑦᑎᐊᖅᑐᓂᒃ ᐊᐅᓚᑦᑎᔨᐅᓂᕐᒧᑦ ᐱᓕᕆᐊᖑᕙᒃᑐᓂᒃ ᒐᕙᒪᒃᑯᑦ ᑭᒃᑯᑐᐃᓐᓇᓂᒃ 

ᐊᐅᓚᑦᑎᓂᕐᒧᑦ ᑲᓇᑕᒥ. ᑭᖑᓪᓕᖅᐹᒥ ᓂᕈᐊᖅᑕᐅᓇᓱᒃᑐᑦ ᐅᓂᒃᑳᕆᐊᖅᒻᑐᖃᑦᑕᖅᐳᑦ IPAC-ᑯᑦ 

ᐊᕐᕌᒍᑕᒫᖅᓯᐅᑎᒥᓂᒃ ᑲᑎᒪᑎᑦᑎᓕᕌᖓᑕ ᓵᓚᖃᖅᑐᓪᓗ ᐅᖃᐅᓯᐅᕙᒃᖢᑎᒃ ᑭᖑᓪᓕᖅᐹᒥ ᓂᕆᖃᑎᒌᓕᕌᖓᑕ. 

IPAC-ᑯᑦ ᖃᕆᓴᐅᔭᒃᑯᑦ ᐋᕿᒃᓯᓚᐅᖅᐳᑦ ᐱᓇᔪᒃᑐᓕᒫᓄᑦ ᐊᑐᖅᑕᐅᓯᑲᐅᑎᒋᔪᓐᓇᖅᑐᒥᒃ ᐱᑕᖃᑦᑎᐊᖅᑐᒧᑦ 

ᐊᑐᖅᑕᐅᔪᓐᓇᕋᔭᖅᑐᓂᒃ ᓴᖅᑭᑎᑕᐅᓯᒪᔪᓄᑦ ᑖᔅᓱᒧᖓ ᐃᓕᓴᕆᔭᐅᔾᔪᓯᐊᖑᕙᒃᑐᒧᑦ.

2007-ᒥ ᓵᓚᖃᕋᓱᒃᑐᓄᑦ ᐱᓕᕆᐊᖑᓂᐊᖅᑐᖅ ᐅᓇᐅᓚᐅᖅᐳᖅ ᓄᑖᖅ ᐱᔨᑦᑎᕋᕈᑕᐅᔪᓄᑦ ᓯᕗᒻᒧᐊᖕᓂᖃᓪᓚᕆᒃᑐᑦ 

ᐱᓕᕆᔾᔪᑕᐅᕙᒃᑐᓄᑦ.

ᑐᓴᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:

ᐳᕌᑦ ᑖᒻᐳᔅ

ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ

(867) 975-5659 (867) 975-5605

